The Fighter

Den prisvinnande regissøren David O. Russell (Three Kings) står bak THE FIGHTER - den sanne historia om halvbrørne Dickie Eklund (Christian Bale) og "Irish" Mickey Ward (Mark Wahlberg). 
Eldstebror Dickie hadde talentet og trua, men mangla dømmekrafta, og det sende han ned mot avgrunnen etter ein legendarisk kamp mot Sugar Ray Leonard. Veslebror Mickey er på si side ein boksar ingen ventar seg så mykje av, og han lever i skuggen av storebroren sin. Han er det dei kallar ein "leigekar", ein som stiller opp mot betre boksarar berre for lønningsposen. Men inst inne ventar Mickey på den eine sjansen til å ta steget opp og gjera noko stort. Og då denne sjansen kjem, må dei to brørne arbeide saman for å, mot all odds, ikkje berre verkeleggjera ein personleg draum, men også vinne att si eiga ære og byrgskap til glede både for familien og det lutfattige nabolaget. 

Historia utspelar seg i rufsete arbeidarklassegater i Lowell, Massachusetts, der Dickie ein gong vart kjend etter å ha kjempa mot verdsmeisteren Sugar Ray Leonard. Men etter at han tapte kampen, har det gått utforbakke med Dicky, akkurat som med heimbyen hans. Boksinga vart lagd på hylla, og livet hans har gått til grunne som følgje av eit aukande narkotikamisbruk. 

Veslebroren Micky har overteke boksehanskane og er det famlande håpet til familien om ein meistertittel. Men trass i alt det harde arbeidet, blir det ingen karriere på Micky, og han taper kamp etter kamp. Den knalltøffe mora, Alice,  overser karrieren hans, medan Dicky er den sterke upålitelege trenaren hans. 

Då den siste kampen til Micky nesten tek livet av han, ser det ut som alt er over – heilt til den nye kjærasten hans og jernviljen hennar overtyder han om å gjera det utenkjelege: Bryte med familien, følgje sine eigne draumar og trene utan den stadig meir ustabile og kriminelle storebroren. 

Etter langvarig og målretta trening står Micky framfor den største sjansen i livet sitt når han får prøve seg på verdsmeistertittelen. Men når broren og den dysfunksjonelle familien hans på nytt kjem inn i livet hans, må dei alle saman leggje fortida bak seg og bli meir enn berre ein familie i namnet. Med Micky og Dicky i lag att blir dette meir enn ein kamp - det er eit ordentleg gjennombrot for brørne, for familien og for byen deira. 

